
Скопје, Ноември 2015 година
ПРЕДЛОГ НА
ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ШУМИТЕ
                                                                    ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Законот за шумите беше донесен и објавен во Службен весник на Република Македонија бр.64 на 22 мај 2009 година. 

Со одредбите од законот се уредуваат дефинициите употребени во овој закон, начинот на постигнувањето на одржливост во стопанисувањето, начинот на планирање во шумарството, правата и обврските на субјектите кои стопанисуваат со шумите во државна и приватна сопственост, законските основи за водење на попис на шумското земјиште односно катастар, водење на информативен систем, мониторингот на состојбата на шумите и шумското земјиште, законскиот основ за чување на шумите, кој и како ги чува шумите, дефинирање на субјектите кои стопанисуваат со шумите и нивните обврски за остварување на јавниот интерес, и можноста на здружување на сопствениците на приватни шуми, пропишана е обврската и начинот на издвојување на средства за репродукција на шумите и користењето на истите, се регулира извршувањето на стручните работи во шумарството од страна на лиценцирани правни и физички лица, начинот на вршење на надзор над спроведувањето на овој закон и прекршочните одредби по овој закон.

Согласно со точка 48 и задолжението под број 4 од Нацрт записникот на Сто и шеснаесеттата седница на Владата на Република Македонија, одржана на 03.11.2015 година, која ја разгледа информацијата за “Процесот на поедноставување на постапките за инвестирање во обновливи извори на енергија во рамките на Проектот за инвестиции во чиста енергија, со Предлог – листа на закони за кои се предлаат измени и дополнувањња и надлежни органи”, Министерството за земјоделство, шумарство и водостопанство подготви измени и дополнувања на Законот за шумите, во делот на постапката за трајна пренамена на шуми и шумско земјиште. 
Поради горе наведеното, се предлага донесување на Предлог на закон за изменување и дополнување на Законот за шумите. 

II.
ЦЕЛИ, НАЧЕЛА И ОСНОВНИ РЕШЕНИЈА

Предлогот на законот за изменување и дополнување на Законот за шумите се заснова врз начелото на законитост, начелото на управување со учинокот на вработените, начелото на професионална етика, непристрасност и објективност, начелото на транспарентност и доверливост, начелото на одговорност, начелото на спречување судир на интереси, како и начелото на економично користење на средства.

III.
ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог на законот не предизвикува финансиски импликации врз Буџетот на Република Македонија.

IV.ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на предложениот закон не се потребни дополнителни финансиски средства од Буџетот на Република Македонија

ПРЕДЛОГ 

НА ЗАКОН ЗА ИЗМЕНУВАЊЕ И ДОПОЛНУВАЊЕ 
НА ЗАКОНОТ ЗА ШУМИТЕ
Член 1
Во Законот за шумите („Службен весник на Република Македонија“ бр. 64/09, 24/11, 53/11, 25/13, 79/13 ,147/13, 43/14, 160/14, 33/15, 44/15 и 147/15) членот 14-а се менува и гласи:

(1) За изградба на објекти од јавен интерес утврден со закон и за вршење на работи од јавен интерес утврден со закон, инвеститорот е должен да поднесе барање за добивање на согласност за трајна пренамена на шума и шумско земјиште од органот на државната управа надлежен за работите од областа на шумарството.
(2) Кон барањето за добивање на согласност за трајна пренамена на шума и шумско земјиште од ставот (1) на овој член, инвеститорот поднесува:

-  планска програма со вклучено решение за услови за планирање на просторот изработена согласно Законот за просторно и урбанистичко планирање;
-   Список на индикации за катастарските парцели и вкупна површина на шуми и шумско земјиште во планскиот опфат издаден од Агенцијата за катастар на недвижности;
-  Геодетски елаборат со нумерички податоци изработен од овластен геодет, кога со планскиот опфат се зафаќаат шуми и шумско земјиште кое влегува како дел од катастарска парцела и
-  Потврда од Јавното претпријатие за стопанисување со државните шуми “Македонски шуми“  или другите субјекти задолжени да управуваат со заштитените подрачја за надомест за трајна пренамена на шума и шумско земјиште.

 (3) Органот на државната управа надлежен за работите од областа на шумарството по службена должност ќе ги обезбеди следните документи:

· Документ дека е регистрирано согласно одредбите од Законот за трговски друштва при Централниот регистар на Република Македонија. 

(4) Органот на државната управа надлежен за работите од областа на шумарството по барањето од ставот (1) на овој член во рок од 30 дена од денот на поднесувањето и комплетирањето на барањето одлучува и носи решение по истиот предмет.
О Б Р А З Л О Ж Е Н И Е
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД
ПРЕДЛОГОТ НА ЗАКОНОТ

Член 1

Во Законот за шумите („Службен весник на Република Македонија“ бр. 64/09, 24/11, 53/11, 25/13, 79/13 ,147/13, 43/14, 160/14, 33/15, 44/15 и 147/15)  членот 14-а се менува согласно задолжението од Сто и шеснаесеттата седница на Владата на Република Македонија, одржана на 03.11.2015 година, а во врска со информацијата за “Процесот на поедноставување на постапките за инвестирање во обновливи извори на енергија во рамките на Проектот за инвестиции во чиста енергија,
II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Предложените одредби имаат за цел усогласување со Законот за општа и управна постапка
III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА
Решенијата содржани во новиот закон треба да се усогласат со одредбите од Законот за општа и управна постапка.  
IV. ТЕЗИ НА ПОДЗАКОНСКИ АКТИ КОИ ПРОИЗЛЕГУВААТ ОД ЗАКОНОТ

Донесувањето на Предлог на законот за изменување и дополнување на Законот за шумите не имплицира донесување на нови подзаконски акти.
V.ТЕКСТ НА ОДРЕДБИТЕ ШТО СЕ МЕНУВААТ 
Постапка за трајна пренамена
Член 14-а

(1) За изградба на објекти од јавен интерес утврден со закон и за вршење на работи од јавен интерес утврден со закон, инвеститорот е должен да поднесе барање за добивање на согласност за трајна пренамена од органот на државната управа надлежен за работите од областа на шумарството.
(2) Кон барањето за добивање на согласност за трајна пренамена од ставот (1) на овој член, инвеститорот поднесува:
· техничка документација за градбата (комплетен основен проект, посебен елаборат и фази на проектот);
· документ за регистрација за вршење на дејност од јавен интерес и
· опис на бараната локација со нумерички податоци и површина.
(3) Органот на државната управа надлежен за работите од областа на шумарството одлучува по барањето за согласноста од ставот (1) на овој член во рок од 30 дена од денот на поднесувањето на барањето.


